
«ТАСДИҚ МЕКУНАМ»
Сардори Академиям Вазорати корҳои
дохилии Ҷумҳурии Тоҷикистон,

ТАҚРИЗИ
муассисаи пешбар ба диссертатсияи докторанти фалсафа (PhD) 
Сайдализода Орзу Илҳом дар мавзуи «Субъекти махсуси ҷиноят» баром 
дарёфти дараҷаи илмии доктори фалсафа (PhD), доктор аз рӯйи ихтисоси 

бООЗОЗОО-Фаъолияти ҳифзи ҳуқуқ (60030301-Ҳуқуқи ҷиноятӣ ва 
криминология; ҳуқуқи иҷрои ҷазои ҷиноятӣ) пешниҳод шудааст

Мутобиқати мавзуъ ва муҳтавои диссертатсия ба шиносномаи 
ихтисоси илмӣ. Диссертатсияи Сайдализода Орзу Илҳом таҳқиқоти 

илмии анҷомёфта ба ҳисоб рафта, аз ҷониби муаллиф ҳамаҷониба таҳқиқ 
гардида, ба яке аз мавзуҳои мубрами илми ҳуқуқи ҷиноятӣ «Субъекти 
махсуси ҷиноят» бахшида шуда, муҳтавои он ба ихтисоси 6D030300- 
Фаъолияти ҳифзи ҳуқуқ (6В030301-Ҳуқуқи ҷиноятӣ ва криминология; 
ҳуқуқи иҷрои ҷазои ҷиноятй) мутобиқ мебошад.

Мубрамии мавзуи таҳқиқ. Рисола ва масъалаҳои дар доираи он 

баррасишуда аз нигоҳи умумии назариявӣ ва амалӣ, барои ҳар як 
давлати муосир, аз ҷумла Ҷумҳурии Тоҷикистон, муҳим мебошад. 
Мубрамии мавзуи мазкур дар он ифода меёбад, ки содиршавии ҷиноятҳо 

аз ҷониби субъектони махсус боиси косташавии фаъолияти тамоми 
соҳаҳои хоҷагии халқ мегардад ва ё боиси маҳдуд гардидани манфиатҳои 

шахс, ҷамъият ва давлат мегардад. Ҳимоя намудани муносибатҳои 
ҷамъиятй дар давлат, яке аз асосҳои устувори таъмини муътадили воқеии 
иқтисодиёти давлат ба шумор меравад.

Бояд қайд намуд, ки бештари ҷиноятҳои дар Кодексы ҷиноятии 

Ҷумҳурии Тоҷикистон пешбинишуда ҷиноятҳои дорой субъектони 
махсус мебошанд. Таҳлилҳо нишон медиҳанд, ки теъдоди содиршавии 
ҷиноятҳои аз тарафи субъектони махсуссодиршаванда зиёд гардида 
истодааст. Ҳолати мазкур 'аҳаммиятнокӣ ва муҳиммияти масъалаи 

матраҳшавандаро хеле зиёд мегардонад
Аз ин нуқта диссертатсияи Сайдализода Орзу Илҳом дар мавзуи 

«Субъекта махсуси ҷиноят», ҳам аз нигоҳи назарияи илми ҳуқуқшиносӣ, 

ҳам аз нигоҳи амалияи ҳуқуқӣ мубрам мебошад.
Ҳамчунин, тазаккур бояд дод, масъалаи мазкур то ҳанӯз мавриди 

таҳлил ва таҳқиқи амиқи илмӣ нагирифтааст. Таҳқиқоти 
диссертатсионии Сайдализода Орзу Илҳом дар мавзуи болозикр бори 

аввал дар илми ҳуқуқшиносии Ҷумҳурии Тоҷикистон пажуҳиши 
ҳамаҷониба шудааст. Муаллиф норасоиҳо, холигиҳо ва мушкилоти 
самти мазкурро муайян намуда, бобати пешгирии ин ҷиноятҳо 
андешаҳои асосноки илмиро таҳия ва пешниҳод кардааст. Бартарии 

бешубҳаи асар дар он аст, ки он дар заминаи назариявӣ ва амалӣ 
навишта шудааст, ки он махсусан ҳангоми таҳқиқи ин гуна мавзуҳо 
муҳим аст.

Дараҷаи асоснокунии гузориши илмӣ, хулосаю пешниҳод, ки дар 

диссертатсия оварда шудааст. Хулоса ва пешниҳодҳо оид ба 

диссертатсия, бешубҳа, арзиши илмй дошта, муаллиф мақсад ва 
вазифаҳои дар назди худ гузоштаро ба таври комплекта бо 
дарназардошти вазъи имрӯзи рушди низоми қонунгузории ҷумҳурй, 

ҳақиқатнигорона, дар доираи манфиати давлати миллй ва рушди 

фаъолияти қонунгузории касбӣ баррасӣ намудааст. Ҷамъбаст, таҳлил ва 
дарки нави назариявии масъалаҳои проблемавии дар рисола 
баррасишуда арзиши назариявии тадқиқотро муайян мекунанд.

Натиҷаҳои таҳқиқоти диссертатсионӣ имкон медиҳанд, ки 

мушкилоти мавҷудаи назариявй ва амалии мафҳумҳои ба мавзуи мазкур 

рабтдошта тавзеҳ дода шаванд ва дар такмили раванди қонунгузории 
касбй ва фаъолияти ҳифзи ҳуқуқ истифода гарданд. Натиҷаҳо ва 

хулосаҳои илмии дар рафти таҳқиқоти диссертатсионӣ бадастомада 
нишон медиҳанд, ки онҳо воқеан камбудиҳои дар ин соҳа дар илми 

ҳуқуқшиносии ватанӣ мавҷудбударо пур менамоянд. Аҳаммияти 
назариявии таҳқиқот дар он зоҳир мегардад, ки натиҷаҳои бадастомада 
низоми донишҳои мавҷударо' оид ба масъалаҳои ҷавобгарии ҷиноятӣ 
барои азонихудкунӣ ё исрофкорӣ, фарқияти ин ҷиноят аз таркиби дигар 

ҷиноятҳо ҷамъбаст ва густариш медиҳад.
Навгонии илмии таҳқиқ ва саҳеҳияти натиҷаҳои гирифташуда. 

Дараҷаи навгонии натиҷаҳои дар диссертатсия бадастомада ва 
натиҷаҳои илмие, ки барои ҳимоя пешниҳод мешаванд. Навоварии 
илмиро интихоби мавзуъ, равиши таҳлили он бо назардошти баррасии 

масъалаҳои баҳсталаб муайян мекунад.

Аз ҷумла, дар доираи корҳо дар илми ҳуқуқи ватанӣ бори нахуст 
падидаи субъекта махсуси ҷиноят мавриди таҳлили амиқ қарор гирифта, 
ъобаста ба он пешниҳодҳои асоснок ироа гардидааст. Рисолаи илмй аз 
навгониҳои зерин иборат аст:

- бори аввал рисолаи илмй дойр ба масъалаи субъекта махсуси 
ҷиноят дар Ҷумҳурии Тоҷикистон таҳия гардидааст;

- осори илмии вобаста ба мафҳум ва аломатҳои субъекта ҷиноят 
мавриди таҳлил қарор гирифтаанд;

- робитаи субъекта ҷиноят бо дигар унсурҳои таркиби ҷиноят 
мавриди таҳлил қарор дода шуда, хусусиятҳои ин робита муайян 
гардиданд;

- хусусиятҳои пайдоиш ва ташаккули танзими ҳуқуқии субъектҳои 
махсус дар давраҳои гуногуни таърихӣ таҳқиқ ва тавсиф гардида, муайян 

карда шуд, ки доираи ҷиноятҳои дорой субъекта махсус дар Кодекси 
ҷиноятии ҶТ мунтазам тағйир ёфта, тамоюли афзоиши шумораи чунин 
кирдорҳоро дорад;

- табиати ҳуқуқй-ҷиноятии ҷавобгарӣ барои шарикӣ дар ҷиноятҳои 

аз ҷониби субъекта махсус содиршуда мавриди таҳқиқ қарор дода шуда, 
муайян гардид, ки меъёрҳои танзимкунандаи ин масъаларо метавон ҳам 
дар қонунгузории ҷиноятии миллй ва ҳам хориҷӣ дарёфт намуд;

- таҳлили муқоисавии қонунгузории давлатҳои пасошӯравӣ оид ба 

масъалаҳои ҷавобгарии ҷиноятии субъекти махсус гузаронида шуд.
Ҳамзамон, натиҷаҳои таҳқиқот, ки дар шакли нуқтаҳои илмии ба 

ҳимоя пешниҳодшаванда ва хулосаҳои илмӣ манзур гардидаанд, 
башорат аз навгонӣ ва сатҳи ймиқи таҳқиқот медиҳанд, ки ҳамагӣ баҳри 
рушди илми ҳуқуқшиносии ватанӣ, махсусан ҷиҳати баланд бардоштани 
сатҳу сифати санадҳои қонунгузорй, фаъолияти мақомоти 

ҳуқуқтатбиқкунанда ва мақомоти ҳифзи ҳуқуқ назаррас мебошанд.
Таҳлили диссертатсия, ақидаҳо, нуктаҳои илмӣ, хулосаҳо, 

мафҳумҳои илмй, проблемаҳои қонунгузорй, ки аз тарафи муаллиф 
пешкаш шудаанд, муайян намудани мавқеи мустақили хеш, 
асосноккунии нуқтаҳои илмӣ ва хулосаҳо бо истифода аз доираи кофии 

маводи илмӣ ва таҷрибаи амалӣ аз он дарак медиҳад, ки таҳқиқоти 
мазкур мустақилона навишта шудааст.

Аҳаммияти илмӣ, амалӣ, иқтисодӣ ва иҷтимоии натиҷаҳои 
диссертатсия. Хулосаҳои назариявии дар натиҷаи таҳқиқоти 
диссертатсионии муаллиф ба даст омадаанд, аҳаммияти назариявй ва 

амалии рисоларо ташкил медиҳанд, ки онҳоро метавон дар омӯзиши 
минбаъдаи масъалаҳои назариявй ва амалии института субъекти махсуси 
ҷиноят дар Ҷумҳурии Тоҷикистон ва давлатҳои хориҷӣ истифода бурд.

Ҳамзамон, натиҷаҳои таҳқиқотро метавон дар фаъолияти 

назариявй, қонунгузорӣ ва амалӣ яъне, мақомоти ҳифзи ҳуқуқ истифода 
кард. Маводи диссертатсия метавонад дар фаъолияти муассисаҳои 
таҳсилоти олии касбии ҷумҳурӣ барои таълими фанҳои ихтисосй барои 
донишҷӯёни риштаи ҳуқуқшиносӣ, инчунин дар гузаронидани 

семинарҳо, конференсияҳои илмй ва корҳой амалй истифода шавад.

Дараҷаи эътимоднокии натиҷаҳои таҳқиқ, дурустӣ ва асоснокии 
натиҷаҳои таҳқиқ. Асосан бояд қайд кард, ки эътимоднокии натиҷаҳои 

таҳлили илмиии рисоланавис бо баррасии илман асоснок, маълумотҳо, 
шумораи маводи илмӣ ва мақолаҳои нашрнамуда исбот карда мешавад. 
Ҳамчунин, хулосаву пешниҳодҳо ба пажуҳиши илмии натиҷаҳои 

таҳқиқотҳои назариявӣ ва амалӣ асос ёфтаанд. Бо ин далел таҳқиқоти 

диссертатсияи омодагардидаи муаллиф асоснок ва аз нигоҳи мантиқӣ 
дорой ягонагии дохилӣ мебошад. Муҳаққиқ тавонистааст, ки маҷмӯи 

назарияҳоро вобаста ба мавзуи баррасишаванда баррасй карда, 
таҳқиқоти худро ҳамчун василаи ҳалли мушкилот дар соҳаи ҳуқуқи 

ҷиноятии ватанӣ муаррифи намояд. Дойр ба мавзуи рисолаи илмй 
сарчашмаҳои гуногунро истифода намудааст.

Аз ҷониби дигар, дараҷаи эътимоднокии натиҷаҳои таҳқиқоти илмй 
бо истифодаи усулҳои муҳимтарини умумиилмй ва махсуси илмӣ тасдиқ 

карда мешавад.
Саҳми шахсии довталаби дарёфти дараҷаи илмй дар таҳқиқ. Саҳми 

шахсии муаллифи диссертатсия ба сатҳи навгонии илмии таҳқиқоти 

диссертатсионӣ, нуқтаҳои илмӣ, ки ба ҳимоя пешниҳод шудаанд, 
мақолаҳои илмӣ, маърузаҳо дар конференсияҳои илмӣ-амалии 
ҷумҳуриявй ва байналмилалӣ асоснок карда мешавад. Ҳамчунин, тарзи 
навишт, гузориши масъала, сабки диссертатсия саҳми шахсии муаллифро 

нишон медиҳад. Илова бар ин, аз тарафи муаллифи диссертатсия дар 
мақола ва маърузаҳо дар конференсияҳои илмӣ-амалии ҷумҳуриявй ва 
байналмилалӣ пешниҳодҳо ҷиҳати такмили қонунгузории ҷиноятии 
гардидааст. Бахусус, дар конференсияҳои илмй-амалии байналмилалй 
дар мавзуи «Молодеж. Наука. Будущее»-маъруза дар мавзуи «Теоретико

правовой анализ понятия специального субъекта преступления» 

(Петрозаводск, 24.10.2022); конференсияи илмй-амалии байналмилалй 
дар мавзуи «Человек, общество, технологии: актуалные вопросы 

взаимодействия»-маъруза дар мавзуи «Соотношение специального 
субъекта преступления с другими элементами состава преступления» 

(Петрозаводск, 24.11.2022); инчунин дар конференсияи илмй-назариявии 
байналмилалй дар мавзуи «Рушди дизайн, санъат, технология ва илмҳои 

гуманитарй дар даврони истиқлолияти Ҷумҳурии То^икистон»-маъруза 
дар мавзуи «Робитаи субъекта ҷиноят бо дигар аломатҳои таркиби 
ҷиноят» (Душанбе, 29.11.2023), аз ҷумла дар конференсияи ҷумҳуриявии 

илмй-назариявии устодон, кормандон ва донишҷӯёни ДОТ дар ноҳияи 

Рашт бахшида ба соли маърифати ҳуқуқӣ эълон шудани соли 2024, «27- 

солагии Ваҳдати миллӣ» ва «Бистсолаи омӯзиш ва рушди фанҳои 

табиатшиносӣ, дақиқ ва риёзӣ дар соҳаи илму маориф (солҳои 2020- 
2040)»-маъруза дар мавзуи «Субъекти махсус дар таркиби ҷиноятҳои 

мансабӣ: таҳлили муқоисавӣ-ҳуқуқӣ» (н. Рашт, 15-20 апрели соли 2024 - 
ҳафтаи илм) ва конференсияи 'ҷумҳуриявии илмию назариявй дар мавзуи 
«Маърифати ҳуқуқй - омили рушди давлатдории миллӣ» бахшида ба 
«Соли маърифати ҳуқуқӣ»-маъруза дар мавзуи «Ташаккули субъекти 
махсуси ҷиноят дар давраи ҳукмронии Россиян подшоҳӣ ва Ҳокимияти 

шӯравӣ» (ш. Душанбе, 16 июни соли 2024) ва монанди инҳо.
Нашри натиҷаҳои таҳқиқ дар маҷаллаҳои тақризшавандаи илмӣ. 

Натиҷаҳои асосии таҳқиқот дар 14 мақолаи илмй ба таҳлили паҳлуҳои 

гуногуни масъалаҳои маромнокии субъекти махсуси ҷиноят бахшида 
шудаанд. Аз ин теъдод 6 мақолаи илмй дар маҷаллаҳои тавсиянамудаи 
Комиссияи олии аттестатсионии назди Президента Ҷумҳурии 
Тоҷикистон ба табъ расидааст. Дар интишорот натиҷаҳои асосӣ, 

хулосаҳо ва тавсияҳои докторант баён шудаанд. Аз ҷумла:

1. Сайдалиев О.И., Шарипов Т.Ш. Мафҳум ва хусусиятҳои субъекти 
махсуси ҷиноят [Мата] I О.И. Сайдалиев, Т.Ш. Шарипов / Қонунгузорй. 
-2022.-№3 (47).-С. 78-86.

2. Сайдалиев О.И., Шарипов Т.Ш. Таснифи аломатҳои субъекти 

махсуси ҷиноят [Матн] / О.И. Сайдалиев, Т.Ш. Шарипов / Маҷаллаи 
академии ҳуқуқ. - 2022. - №4 (44). - С. 144-149.

3. Сайдалиев О.И., Шарипов Т.Ш. Таълимот оид ба субъекти 

махсуси ҷиноят [Матн] / О.И. Сайдалиев, Т.Ш. Шарипов / Паёми 
Донишгоҳи миллии Тоҷикистон / Бахши илмҳои иҷтимой-иқтисодй ва 
ҷамъиятӣ. - 2023. - №1. - С. 201-206.

4. Сайдалиев О.И. Инкишофи субъекти махсуси ҷиноят дар 

қонунгузории ҷиноятии Шӯравй [Матн] / О.И. Сайдалиев / Қонунгузорй. 
-2023.-№1 (49).-С. 134-140.

5. Сайдалиев О.И. Баъзе ҷанбаҳои мафҳум ва аломатҳои субъекти 
ҷиноят [Матн] / О.И. Сайдалиев / Паёми Донишгоҳи миллии Тоҷикистон

I Бахши илмҳои иҷтимои-иқтисоди ва ҷамъияти. - 2023. - №6. - С. 244- 

251.
6. Сайдалиев О.И. Таърихи инкишофи субъекти махсуси ҷиноят дар 

низоми ҳуқуқи зардуштӣ ва мусулмонӣ [Матн] / О.И. Сайдалиев / 

Давлатшиносӣ ва ҳуқуқи инёон. - 2023. - №2 (30). - С. 179-190.

7. Сайдалиев О.И. Ҷавобгарии ҷиноятии субъекти махсус мутобиқи 

қонунгузории Ҷумҳурии Тоҷикистон [Матн] / О.И. Сайдалиев I Паёми 
Донишгоҳи миллии Тоҷикистон I Бахши илмҳои иҷтимой-иқтисодӣ ва 

ҷамъиятй. - 2024. - №1. - С. 241-248.
8. Сайдалиев О.И. Танзими ҳуқуқии ҷавобгарӣ барои шарикй дар 

ҷиноятҳои дорой субъекти махсус [Матн] I О.И. Сайдалиев / 

Давлатшиносй ва ҳуқуқи инсон. - 2024. - №1 (33). - С. 261-274.
Теъдоди маводи чопшуда ба банди 35 Тартиби додани дараҷаҳои 

илмй, ки бо Қарори Ҳукумати Ҷумҳурии Тоҷикистон аз 30-юми июни 
* соли 2021, № 267 (бо тағйиру иловаҳо аз 26 июли соли 2023, №295) 

тасдиқ шудааст, мувофиқ мебошад.

Арзёбии мазмуни диссертатсия ва дараҷаи ба итмом расидани он. 
Сохтор ва ҳаҷми диссертатсия. Дар муқаддима аҳаммияти мавзуи 
таҳқиқшаванда асоснок карда шуда, дараҷаи омӯзиши он арзёбй 
гардида, объекту мавзуи таҳқиқот, ҳадафу вазифаҳои он, асосҳои 

назариявию методологӣ, навгониҳои илмӣ ва аҳаммияти назарию амалй 
муайян карда шудаанд.

Нақшаи таҳқиқоти диссертатсионй ва сохтори таркибии он маҷмуи 
саволҳоро дар бар мегирад, ки барои ҳалли масъалаи мавриди омӯзиш 
зарур мебошад. Муаллиф тавонистааст, ки дар доираи се боб ва ҳашт 

зербоб моҳияти мавзуи таҳқиқоти диссертатсиониро пурра муҳокима ва 
ошкор намояд.

Дар боби якум - «Мафҳум ва моҳияти субъекти.ҷиноят», муаллиф 

мафҳум ва аломатҳои субъекти ҷиноят ва робитаи онро бо дигар 
аломатҳои таркиби ҷиноят мавриди таҳлил қарор дода, ба андешаи мо 

онҳоро моҳирона ҳаллу фасл намудааст. Ба ақидаи муаллифи рисола 

«субъекти ҷиноят яке аз унсурҳои таркибии ҷиноят ба ҳисоб рафта, 

дорои аломатҳои ҳатмие мебошад, ки онҳоро қонунгузории ҷиноятӣ 
муайян кардааст ва дар ҷиноят эътироф кардан кирдори шахс нақши 
ҳалкунанда мебозад. Омӯзиши падидаи мазкур ба он оварда расонд, ки 
аломатхон ҳатмш субъекта ҷиноят хам дар назарияи хуқуқи чиноятӣ ва 

ҳам дар амалияи қонунгузорӣ ба ҳам мутобиқ мебошанд. Аммо, дар 

қонунгузорй мафҳуми субъекта ҷиноят ва аломатҳои ҳатмии он дода 

нашудааст» (с. 39-40).
Дар боби дуюм - «Таърихи пайдоиш, мафҳум ва намудҳои субъекта 

махсуси ҷиноят» диссертант таърихи пайдоиш ва ташаккули субъбекти 
махсуси ҷиноят, инчунин моҳият ва намудҳои субъекта махсуси 

ҷиноятро таҳлил кардааст.
Дар боби сеюм - «Ҷавобгарии ҷиноятии субъекти махсуси ҷиноят», 

муаллиф ҷавобгарии субъекти махсуси ҷиноятро мутобиқи қонунгузории 
ҷиноятии Ҷумҳурии Тоҷикистон ва давлатҳои пасошӯравӣ мавриди 
таҳлилу баррасӣ қарор додааст. Ба ақидаи муаллифи рисола 
«Ҷавобгарии субъекти махсуси ҷиноят яке аз масъалаҳои мубрами 

назария ва амалияи ҳуқуқи ҷиноятй маҳсуб ёфта, таваҷҷуҳи олимони 
зиёдеро ба худ ҷалб намудааст. Мавриди зикр аст, масъалаи 
баррасишаванда на танҳо дар қонунгузории ҷиноятии миллӣ, балки дар 
қонунгузории кишварҳои хориҷӣ низ мавқеи намоён дорад. 
Қонунгузории кишварҳои хориҷй имконият медиҳад, ки ҷанбаҳои 
алоҳидаи масъалаи ҷавобгарии субъекти махсуси ҷиноятй дар 
қонунгузори кишварҳои хориҷӣ аниқ карда шуда, бо қонунгузории 
миллӣ мавриди таҳлили муқоисавй-ҳуқуқӣ қарор дода шавад. Бинобар 
ин, омӯзиши таҷрибаи қонунгузории кишварҳои хориҷӣ доир ба 
ҷавобгарии субъекти махсуси ҷиноят яке аз масъалаҳои мубрам ба ҳисоб 
меравад.

Сохтори рисолаи илмӣ аз номгӯйи ихтисораҳо, муқаддима, се боб, 
ҳашт зербоб, хулоса, тавсияҳо ва номгӯйи адабиёт (маъхазҳо) иборат 
мебошад. Ҳаҷми умумии рисола 188 саҳифаро ташкил медиҳад.

Мутобиқати барасмиятдарории диссертатсия ба талаботи Комиссияи 
олии аттестатсионии назди Президента Ҷумҳурии Тоҷикистон.

Диссертатсияи докторанти фалсафа (PhD) Сайдализода Орзу Илҳом дар 
мавзуи «Субъекта махсуси ҷиноят» барои дарёфти дараҷаи илмии 

доктори фалсафа (PhD), доктор аз рӯйи ихтисоси бООЗОЗОО-Фаъолияти 
ҳифзи ҳуқуқ (60030301-Ҳуқуқи ҷиноятӣ ва криминология; ҳуқуқи иҷрои 
ҷазои ҷиноятӣ) ба талйботи қарори Раёсати Комиссияи олии 

аттестатсионии назди Президента Ҷумҳурии Тоҷикистон, ки аз 30 
сентябри соли 2021, №7 тасдиқ шудааст, мувофиқат мекунад.

Мутобиқати тахассуси илмии довталаб ба дараҷаи илмӣ. Тахассуси 
илмии Сайдализода Орзу Илҳом ба ихтисоси илмиии дархостшаванда- 
бООЗОЗОО-Фаъолияти ҳифзи ҳуқуқ (60030301-Ҳуқуқи ҷиноятӣ ва 
криминология; ҳуқуқи иҷрои ҷазои ҷиноятӣ) мувофиқат мекунад. 
Таҳиқоти диссертатсионӣ аз ин ҷиҳат қобили дастгирӣ мебошад.

Эродҳо ва ҳолатҳои баҳсталаб доир ба диссертатсия. Новобаста аз 
дастоварду муваффақиятҳо ва пешниҳодҳои ҳадафмандона 
диссертатсияи мазкур аз норасоиҳо ва ғалатҳое, ки хусусияти ҷузъӣ 
доранд холӣ нест ва камбудиҳои ҷойдошта сифати баланди илмии 

диссертатсияро коста намегардонад. Ба инобат гирифтани онҳо дар 
таҳқиқоти ояндаи диссертант арзёбӣ мегарданд:

1 .Дар пешниҳоди 2 (Тавсияҳои амалӣ) муаллиф пешниҳод 
менамояд, ки «меъёрҳои моддаи 22 КҶ ҶТ дар таҳрири нав таҳия 
гардида, номи он бо «таркиби ҷиноят» иваз карда шуда, қисми якуми он 

чунин муқаррар карда шавад: «шартҳои умумии ҷавобгарии ҷиноятиро 

мавҷудияти унсурҳои таркиби ҷиноят ташкил медиҳанд, ки аз инҳо 
иборат мебошанд: объект, субъект, тарафи объективӣ, тарафи 
субъективӣ». Дар қисми дуюми моддаи мазкур мафҳум ва аломатҳои 
объекти ҷиноят, дар қисми сеюм бошад мафҳум ва аломатҳои субъекта 
ҷиноят; баъдан дар қисми чорум мафҳум ва аломатҳои субъекта махсуси 
ҷиноят, дар қисми панҷуми моддаи зикргардида мафҳум ва аломатҳои 

тарафи объективии ҷиноят, дар қисми шашум мафҳум ва аломатҳои 

тарафи субъективии ҷиноят муқаррар карда шаванд». Аз муаллиф хоҳиш 
карда мешавад, ки дар муҳокимаи ошкорои рисолаи номзадй пешниҳоди 
мазкурро асоснок намояд.

2 . Дар пешниҳоди 7 (Тавсияҳои амалӣ) муаллиф пешниҳод 

менамояд, ки «Бо назардошти он, ки аломати субъекти ҷиноят на 
номукаллафӣ, балки мукаллафӣ ба шумор меравад ва аз мафҳуми 
номукаллафӣ баровардани мафҳуми мукаллафй нодуруст мебошад, 
беҳтар мешуд, ки моддаи 24 КҶ ҶТ ба мукаллафӣ бахшида шуда, 

масъалаи номукаллафӣ дар қисмҳои ниҳоӣ ва ё дар моддаи алоҳида 
муқаррар карда шавад». Вале аз нуқтаи назари мо ҳолати мазкур 

баҳснок буда, аз рисоланавис пурсида мешавад, ки ба масъалаи мазкур 
равшанӣ андозад.

Автореферата диссертатсия тибқи тартиби мукдрраршуда барои дарёфта 
дараҷаи илмии доктори фалсафа (PhD), доктор аз рӯйи ихтисоси 

бВОЗОЗОО-Фаъолияти ҳифзи ҳуқуқ (60030301-Ҳуқуқи ҷиноятй ва 
криминология; ҳуқуқи иҷрои ҷазои ҷиноятй) таҳия гардида мазмуни 

асосии кори таҳқиқро инъикос менамояд ва дар он натиҷаҳои назарраси 
илмӣ асоснок гардида, шарҳи пурраи худро ёфтаанд.

Хулосаи умумӣ оид ба диссертатсия. Хулоса диссертатсияи 
Сайдализода Орзу Илҳом дар мавзуи «Субъекти махсуси ҷиноят» барои 
дарёфти дараҷаи илмии доктори фалсафа (PhD), доктор аз рӯйи ихтисоси 
бООЗОЗОО-Фаъолияти ҳифзи ҳуқуқ (60030301-Ҳуқуқи ҷиноятӣ ва 
криминология; ҳуқуқи иҷрои ҷазои ҷиноятӣ) дар сатҳи зарурии илмӣ 
анҷом ёфта, аз ҷиҳати мазмун ба талаботи мавҷуда мутобиқ мебошад.

Диссертатсия ба талаботи Комиссияи олии аттестатсионии назди 
Президента Ҷумҳурии Тоҷикистон мувофиқат буда, муаллифи он ба 

дарёфти дараҷаи илмии доктори фалсафа (PhD), доктор аз рӯйи ихтисоси 
бООЗОЗОО-Фаъолияти ҳифзи ҳуқуқ (60030301-Ҳуқуқи ҷиноятӣ ва 

криминология; ҳуқуқи иҷрои ҷазои ҷиноятй) сазовор мебошад.

Тақризи муассиаи пешбар дар асоси муқаррароти бандҳои 76-79 ва 
81-и Тартиби додани дараҷаҳои илмӣ, ки бо қарори Ҳукумати Ҷумҳурии 
Тоҷикистон аз 30 июни соли 2021, таҳти №267 (бо тағйиру иловаҳо аз 26 
июли соли 2023, №295) тасдиқ шудааст, таҳия ва пешниҳод шудааст.

Диссертатсия ва автореферат дар семинари васеи илмӣ-назариявии 
кафедраи ҳуқуқи ҷиноятӣ, криминология ва психологияи факултети №2 

Академияи ВКД Ҷумҳурии Тоҷикистон барасӣ шудааст. Суратҷаласаи 

семинарии васеи илмӣ-назариявӣ таҳти №1 аз 15-уми майи соли 2025.
Тақризи муассисаи пешбар аз ҷониби Сафарзода Ҳаёт Сайдамир - 

номзади илмҳои ҳуқуқшиносӣ (аз рӯйи ихтисоси 12.00.08), профессори 
кафедраи пешгирии терроризм ва таъмини бехатарии ҷамъиятии 
факултети №6 Академиям ВКД Ҷумҳурии Тоҷикистон, дар ҷаласаи 
кафедра баррасӣ, муҳокима ва ҷонибдорй шудааст. Дар ҷаласа и кафедра 

аз 17 нафар иштирок доштанд: 17 нафар. Натиҷаи овоздиҳӣ: «тарафдор» 
- 17, «зид» - нест, «бетараф» - нест. Суратҷаласаи кафедра таҳти №12 аз 
20 - уми майи соли 2025.

Раиси семинари васеи илмӣ-назариявӣ:
Котиби Шурои олимони Академияи 
ВКД Ҷуҳурии Тоҷикистон, номзади 
илмҳои ҳуқуқшиносӣ, дотсент, 
полковники милитсия
Ташхисгар:
Профессори кафедраи пешгирии терроризм 
ва таъмини бехатарии ҷамъиятии факултети №6 
Академияи ВКД Ҷумҳурии Тоҷикистон, 
номзади илмҳои ҳуқуқшиносӣ, 
дотсент, полковники милитсия
Котиби ҷаласа:
Сардори кафедраи ҳуқуқи 
мурофиаи ҷиноятии факултети №2 
Академияи ВКД Ҷуҳурии Тоҷикистон, 
номзади илмҳои ҳуқуқшиносй 
подполковники милитсия 

Абдурашидзода А.А.

Сафарзода Ҳ.С.

Нарзуллозода С.С.
«Имзои А.А. Абдурашидзода, Ҳ.С. Сафарзо/^^гҷ?^^ 
ва С.С. Нарзуллозодаро тасдиқ менамоям» 
муовини сардори шуъбаи кадрҳои
Академияи ВКД Ҷумҳурии Тоҷикистон, с р
полковники милитсия Камо ли З.Б.

Суроға: Ҷумҳурии Тоҷикистон, муассисаи. -давлатии таълимии 
таҳсилоти олии касбии «Академияи Вазорати корҳои дохилии Ҷумҳурии 
Тоҷикистон», 734012, ш. Душанбе, кӯчаи М. Мастонгулов 3; Тел.: (+992 
37) 226-28-01; факс: (+992 37) 226-60-43. Веб сайт: www.avkd.tj. E-mail: 
avkdtj@mail.ru

